
Nd m  lefndarállt

um frv. til laga um Landbúnaðarbanka íslands.

Frá landbúnaðarnefnd.

Nefndin hefir athugað frv. þetta eins rækilega og föng eru á og rætt 
það á mörgum fundum. Jafnframt hefir hún átt tal við bankastjóra Lands- 
bankans og forstjóra Ræbtunarsjóðsins og auk þess leitað álits bankaráðs 
Landsbankans um þetta frv. Ennfremur hefir legið fyrir nefndinni álit og 
tillögur Búnaðarþings um málið og brjeflegar umsagnir ýmsra merkra manna 
viðsvegar af landinu.

Vegna þess hvað málið er viðtækt og þýðingarmikið, hefir nefndin 
eigi komist bjá að hafa það nokkuð lengi til atbugunar, en sjálfsagt þótti, að 
það gæti fengið eins itarlega rannsókn og auðið væri.

Nefndin felst á frv. i öllum aðalatriðum og lýsir ánægju sinni yfir þvi, 
að stjórnin hefir lagt það fyrir þingið, þar sem þörfin var orðin svo knýjandi 
um bankastofnun fyrir landbúnaðinn, með viðtæku verksviði, er fullnægt gæti 
sem flestum tegundum lánsþarfa bænda. Verði frv. þetta að lögum, litur nefnd- 
in svo á, að úr þessari þörf sje bætt á viðunandi hátt.

Ef til vill kunna einhverjir að líta svo á, að hin fyrirhugaða banka- 
stofnun muni draga talsvert úr starfsemi Landsbankans, og geti þvi orðið 
honum hættulegur keppinautur. En nú hefir bankaráð Landsbankans tekið 
þessa hlið málsins sjerslaklega til athugunar, og álitur það, að Landsbankan- 
um stafi ekki hætta af stofnun Landbúnaðarbankans. Þvert á móti telur það, 
að hin nýja bankastofnun geti orðið til eflingar Landsbankanum sem þjóð- 
banka og seðlabanka rikisins. í áliti bankaráðsins segir meðal annars svo 
um þetta efni:

»Það má að sjálfsögðu gera ráð fyrir, að með stofnun Landbúnaðar- 
banka, sem er eign rikisins og á þess ábyrgð, beinist til hans talsvert spari- 
sjóðsfje, en það getur á engan hátt talist skaðlegt fyrir Landsbankann, þó 
önnur bankastofnun i landinu búi við sömu skilyrði til að ná til sín og 
ávaxta sparifje almennings. Hefir verið á það bent með nokkrum rökum, að 
vegna sjerstöðu sinnar gæti Landsbankanum stafað hætta af of miklu aðstreymi 
sparifjár, og ætti þvi sparisjóðsdeild Landbúnaðarbankans að draga úr þeirri 
hættu. Má og benda á það i þessu sambandi, að Landsbankanum á að vera 
innan handar að ráða miklu um hreyfingu sparifjárins með vaxtakjörunum*.

Þó að nefndin hafi ekki orðið annars vör en að almenn ánægja væri 
rikjandi yfir hinni væntanlegu bankastofnun fyrir landbúnaðinn, þá hafa þó 
heyrst raddir um, að með frv. væri bankanum ætlað of viðtækt starfssvið og 
að rjettara mundi að hafa hann i færri deildum, telja sumir, að ekki hafi 
verið þörf á stofnun veðdeildarinnar og að Landsbankinn einn ætti að reka 
þá starfsemi áfram, eins og verið hefir; en aðrir hafa talið rjett að fella bú- 
stofnslánadeildina niður. Nefndin hefir á hvorugt þessara atriða fallist. Hvað



veðdeildina snertir, þá má að visu benda á, að veðdeild Landsbankans hefir ; 
veitt lán út á jarðir og mundi að sjálfsögðu halda þvi áfram; en þar sem ! 
áformað er með þessu frv., að lánsstofnunin fullnægi lánsþörfum landbúnað- | 
arins, verður því takmarki ekki náð, ef veðdeildin er feld niður úr frv.; enda j 
er ekki hægt að vænta þess, að veðdeild Landsbankans fullnægi þá þörfum > 
bænda i þessu efni, þó að hún veitti nokkra úrlausn. Ræktunarsjóður og ! 
Byggingar- og landnámssjóður, sem eiga að verða sjálfstæðar deildir i bank- j 
anum, veita aðeins lán til ákveðinna framkvæmda. Þess vegna er full þörf 
fyrir lánadeild, er hefir það sjerstaka hlutverk að veita fasteignaveðslán út á 
jarðir, án þess að binda þau við fyrirfram ákveðnar framkvæmdir, t. d. lán 
til jarðakaupa, greiðslu á eldri skuldum o. s. frv.

Um bústofnslánadeiJdina skal tekið fram, að hinar deildir bankans 
geta ekki að fullu, samkvæmt tilgangi sínum og fyrirhuguðum starfsháttum, 
bætt úr lánsþörf fátækra bænda til þess að koma sjer upp bústofni og auka 
hann. Þess eru mörg dæmi, að fátækir frumbýlingar hafa haft svo lítinn bú- 
stofn, að það hefir verið þeim til stórbaga, eða þá að þeir hafa bjargast við 
dýran leigupening. Virðist þvi fylsta þörf á, að þessir menn geti fengið aðgang 
að lánsfje til að auka bústofn sinn á þann hátt, sem ætlast er til með bú- 
stofnslánadeildinni. •

Þykir eigi þörf á að fara fleiri orðum um frv. alment, og skal þvi næst 
vikið að þeim breytingum, sem nefndin leggur til, að gerðar verði á frv.

Á það hefir verið bent af bankastjórum Landsbankans og fleirum, að 
nafn þessa banka væri of líkt nafni Landsbankans, og mundi það þvi geta valdið 
misskilningi og ruglun. Nefndin sá ekki ástæðu til að halda fast við þetta nafn, 
og hefir þvi lagt til, að fyrir Landbúnaðarbanki komi Bændabanki, með 
tilsvarandi nafni á Norðurlandamálum; enska nafninu á bankanum virðist 
ekki ástæða til að breyta.

Nefndin telur sjálfsagt, að tilgangur bankans sje sá, að styðja landbún- 
aðinn, og vill kveða fastar að orði um það heldur en gert er i frv.; þó hefir 
meiri hluti nefndarinnar talið rjett að útiloka það ekki, að bændur, sem stunda 
smábátaútveg, geti fengið rekstrarlán til útvegsins. Oft getur staðið þannig á, 
að bagkvæmara sje, að bændur i sama hreppi geti verið i einu lánsfjelagi, þó 
að sumir þeirra hafí smábátaútveg, en aðrir landbúnað. Þykir þvi eigi rjett 
undir þessum kringumstæðum að einskorða starfsemi lánsfjelaganna við land- 
búnaðinn. Þó hafa tveir nefndarmennirnir (L. H. og B. St.) óbundin atkv. 
um þetta atriði.

Samkvæmt 7. gr. frv. 2. tölul., er ætlast til þess, að sparisjóðs- og 
rekstrarlánadeild bankans veiti lán til lánsfjelaga aðeins i gegnum milliliði; en 
nefndinni þykir rjettara, að lánsfjelögin geti haft viðskifti við aðalbankann 
milliliðalaust.

Nefndinni þykir of litið, að 10#/o af innlánsfje sparisjóðs- og rekstrar- 
lánadeildar sje handbært á hverjum tíma sem er og telur varlegra að hækka 
það upp í 15%.

Eftir fyrirmælum 10. gr. frv. er ætlast til þess, að almannasjóðir sjeu 
geymdir í sparisjóðsdeild bankans, og mætti þá jafnvel ætla, að söfnunarsjóð-



urinn heyrði undir þessa ákvörðun; en þar sem hann er stofnaður í sjerstök- 
um tilgangi, þótti nefndinni rjett að undanskilja hann og þá sjóði, sem hann 
hefir til varðveislu. Ennfremur þótti rjett að undanskilja þá sjóði, sem eiga 
að vera til eflingar öðrum atvinnuvegum en landbúnaði.

Samkvæmt 13. gr. frv. er ætlast til þess, að kirkjujarðasjóður renni 
inn i bankann sem stofnfje veðdeildarinnar. Nefndin telur það tæplega sann- 
gjarnt, enda tvisýnt um hagsmuni af þvi fyrir rikið, þar sem hann hefir 
undanfarið verið að nokkru notaður til óhjákvæmilegra umbóta á kirkjujörð- 
um. Leggur nefndin þvi til, að hann haldi sjer sem sjerstakur sjóður, en verði 
þó ávaxtaður i veðdeild bankans, eftir þvi sem ástæður leyfa. Verður þá eigi 
hjá því komist, að veðdeild bankans fái meira af skuldabrjefum viðlagasjóðs 
en upphaflega var ætlast til með frv. Nefndinni þótti ástæða til að ákveða það 
nánar en gert er í 19. gr. frv., hvert væri hlutverk veðdeildar bankans, og 
kveða fastar á um fyrirkomulag trygginga fyrir útlánum úr deildinni.

óþarft virðist, að fastákveðið sje að taka áhættugjald, svo sem ætlast er 
til i 21. gr. frv., þó sjálfsagt sje að heimila það. Þá sýnist og rjett að ákveða 
lágmark þeirra lána, er veðdeildin veitir, og mun það hæfilega tiltekið 300 kr.

Brtt. nefndarinnar við 22. gr. frv. er aðeins leiðrjetting, sem eigi þarf 
skýringa við. Brtt. nefndarinnar við 24. gr. er gerð lántakendum til hægðar- 
auka og til þess að gera þeim ljettara fyrir um slik aukagjöld. Nefndin telur 
ekki ástæðu til, að krafist sje, að eigendaskifti að veðsettri eign sjeu tilkynt 
bankanum fyrri en á næsta gjalddaga á afborgun lánsins. Hinsvegar er sjálf- 
sagt að brefjast þess að tilkynna þegar i stað, þegar verulegar breytingar eru 
gerðar á veðsettri eign, svo að eignin við það rýrnar í verði.

Brtt. nefndarinnar við 37. gr. er aðeins afleiðing af fyrri breytingartil).
1 39. gr. frv. er það heimilað veðdeild bankans að geta út sjerstakan 

flokk bankavaxtabrjefa með happavinningum. Að vísu skal það viðurkent, að 
þetta gæti orðið til nokkurra hagsmuna fyrir veðdeildina, en þó telur nefnd- 
in eigi viðeigandi, að sú regla verði upp tekin, og leggur þvi til, að greinin 
verði feld niður.

Nefndinni virðist fulllangt gengið i 43. gr. frv., að bústofnslánadeildin 
megi gefa út bankavaxtabijef, er nemi áttfaldri upphæð tryggingarsjóðsins, og 
álitur, að hún muni fyrst um sinn hafa nægilega aðstöðu til útgáfu brjefanna, 
þó að eigi sje svo langt gengið, og leggur þvi til, að hámark brjefaútgáfunnar 
sje aðeins sexföld upphæð tryggingarsjóðsins.

I þriðju málsgrein 45. gr. þykir nefndinni eigi fulltryggilega gengið frá 
lausafjárveði fyrir skuldum við deildina. Eins og enn háttar til, verður veð i 
lausafje, öðru en kúm, varla talið nægileg trygging fyrir láni, nema það 
sje aukið á annan hátt, samkv. þvi, sem brtt. nefndarinar við 45. gr. fer fram á.

Nefndinni þýkir ástæða til að taka ítarlegar fram um skilriki og vott- 
orð, er fýlgja skulu lánbeiðnum til bústofnslánadeildar, heldur en gert er i 
46. gr. frv.

Noti lántakandi lánsfje sitt til annars heldur en lánið er veitt til, verð-



ur að líta á það sem sviksemi, er sjálfsagt sje að refsa. Þess vegua hefir neínd- :
in bætt sektarákvæðum við 47. gr. frv. :

Sá, sem fengið hefir hreppsábyrgð fyrir bústofnsláni, og flytur svo úr \
þeim hreppi, er ábyrgðina veitti, verður, ef hann hefir eigi fengið ábyrgðina j
endurnýjaða, að endurgreiða lánið samkvæmt brtt. nefndarinnar við 49. gr. 
frv., og virðist það sjálfsagt ákvæði til að tryggja aðstöðu sveitarfjelaga.

Eigi virðist ástæða til að Iáta búfjárbæð bústofnslánadeildar ganga fyrir 
kröfum þeim í þrotabú, er getur í 83. gr. skiftalaga 12. april 1878; enda gætu 
fylgt þvi ýms óþægindi og óvissa i viðskiftum. Ennfremur virðist það óþarft 
að tryggja deildinni lögtaksrjett á kröfum sínum með sjerstökum ákvæðum.

Að lokum leggur nefudin til, að báðir endurskoðendur bankans sjeu 
skipaðir af ráðherra, eftir tillögum landbúnaðarnefnda Alþingis, að viðhafðri 
hlutfallskosningu. Er sú tillaga gerð til þess að tryggja rjett minni hluta i þing- 
inu til að fylgjast með rekstri og starfsemi bankans.

Samkvæmt þessu leggur nefndin til, að frumv. verði samþykt með 
svofeldum

BREYTINGUM:

1. Við 1. gr. .
a. Fyrir »Landbúnaðarbanki« komi: Bændabanki.
b. Fyrir »Landbrugsbank« komi: Landmandsbank.

Alstaðar annarsstaðar í frumvarpinu, þar sem orðið ^Landbúnaðar- 
banki* stendur, kemur í þess stað: fíœndabanki.

2. Við 2. gr. Greinin orðist svo:
Tilgangur bankans er eingöngu að styðja landbúnaðinn og greiða fyrir 

fjármálaviðskiftum þeirra, er stunda landbúnaðarframleiðslu. Þó er heimilt 
að veita smábáta-útvegsbændum utan kaupstaða rekstrarlán samkv.
7. gr. 2. tölul.

3. Við 7. gr.
a. Fyrir »aðaltilgang« i 1. málsgrein komi: tilgang.
b. Á eftir orðunum »Að veita lán« í 2. tölul. komi: rekstrarlánafjelögum.

4. Við 8. gr. Fvrir »10°/o« komi: 15°/o.
5. Við 10. gr. Greinin orðist svo:

Ríkisstjórnin skal, ef ástæður leyfa, sjá um, að handbært fje opinberra 
sjóða, sem ekki eru geymdir i Söfnunarsjóði, sjeu geymdir í sparisjóðsdeild 
bankans, að svo miklu leyti sem þörf er á fyrir útlánsstarfsemi deildar- 
innar, enda sjeu þeir ekki sjerstaklega ætlaðir til eflingar öðrum atvinnuveg).

6. Við 13. gr. Greinin orðist svo:
Rikissjóður leggur veðdeild bankans til stofnfje að upphæð minst 

1250000 króna. Stofnfje þetta greiðist þannig, að veðdeildin tekur við þvi 
af skuldabrjefum viðlagasjóðs, sem ekki afhendist bústofnslánadeild 
samkv. 41. gr.

Kirkjujarðasjóðinn skal, að því leyti sem fje verður fyrir hendi vegna



innlausnar bankavaxtabrjefa sjóðsins og rikisstjórnin telur, að við verði 
komið, ávaxta i veðdeild Bændabankans.

7. Við 19. gr. Greinin orðist svo:
Hlutverk veðdeildarinnar er:

1. Að veita lán gegn veði i jörðum og hverskonar fasteignum, sem ætl- 
aðar eru til framJeiðslu landbúnaðarafurða eða til almenningsnota i 
sveitum landsins.

2. Að veita lán bæjar-, sýslu- eða sveitarfjelögum, eða trygð með ábyrgð 
þeirra, að áskildu lögmæltu samþykki æðri stjórnarvalda, enda sje 
lánið ætlað til jarðræktar, búrekstrar eða til einhvers fyrirtækis til 
almenningsheilla i sveitum.

3. Að veita lán gegn afgjaldskvöð af fasteign, með forgangsijetti fyrir 
samningsveði, enda hafi lög verið sett, er heimili að leggja slikar af- 
gjaldskvaðir á fasteignir. Lán þessi veitast Jöggiltum Qelögum fasteigna- 
eigenda, er hafa með höndum fjelagsmannvirki til umbóta á fasteignum, 
svo sem raforkuveitur eða önnur slík mannvirki.

8. Við 21. gr. 3. málsliður orðist þannig:
a. En af sliku láni má taka sjerstakt áhættugjald í varasjóð, eftir ákvörðun 

bankastjórnar.
b. Nýr málsliður á eftir: Minsta lán skal vera 300 kr., og skulu lán jafnan 

standa á hundraði króna.
9. Við 22. gr. í stað orðanna srýrnað í veði« i 2 stöðum komi: rýrnað i verði.

10. Við 24. gr. Á eftir síðari málsgrein komi: Þó er heimilt að ákveða i reglu- 
gerð, að lántökugjaldið greiðist i tvennu lagi.

11. Við 25. gr. 3. málsgrein orðist svo:
Þegar fasteign, sem veðdeildin hefir veð i, er seld, skal kaupandi 

tilkynna bankastjórn eigendaskiftin í síðasta lagi á næsta gjalddaga á af- 
borgun lánsins. Heimta má alt að 1°/» aukagjald af veðskuldinni, er 
rennur í varasjóð, ef skuldunautur veðdeildarinnar vanrækir að tilkynna 
bankastjórn þegar í stað, ef verulegar breytingar eru gerðar á veðsettri 
eign, svo að eignin við það rýrni i verði.

12. Við 37. gr. Orðin »þar á meðal Viðlagasjóðs og Söfnunarsjóðsa i fyrri
málslið falli burt.

13. Við 39. gr. Greinin falli burt.
14. Við 43. gr. Fyrir »áttfaldri« komi: sexfaldri.
15. Við 45. gr. 3. málsgr. orðist svo:

a. Ekkert lán má veita gegn veði í búfje, öðru en kúm, nema eigandi 
fjárins setji fasteign að veði, er ekki hvíli á meira en */» fasteignamats, 
eða hreppsábyrgð sem tryggingu. Flytji lántakandi úr hreppi, þar sem 
hann hefir fengið hreppsábyrgð, fer um lánið eins og' segir i 49. gr.

b. 5. málsgr. falli burt.
16. Við 46. gr. í stað 1. og 2. málsgr. komi:

Hverri lánbeiðni skal fylgja:
1. Vottorð hreppstjóra um, að lánbeiðandi eigi búfje það, sem boðið er 

að veði, og að það sje ekki veðsett öðrum.



2. Vottoið hreppsnefudar um, að lánþegi hafi ekki ient i fóðurþröng síð- 
ustu 5 ár, eða þau ár, sem bann hefir búið, ef skemmra er.

3. Vottorð forðagæslumanns eða eftirlitsmanns um ástand búfjárins og 
fóðurbirgðir eigandans.

• 4. Skýrsla hreppstjóra samkvæmt framtalsbókum hreppsins uni búpen-
ingseign lánbeiðanda siðustu 5 ár, eða þann tima, er hann hefir búið, 
ef skemmra er.

Þau skilriki, sem tilgreind eru i 1. og 3. lið, skal lántakandi senda 
bankastjórn árlega, meðan lánið stendur.

17. Við 47. gr. Við greinina bætist: Auk þess skal lántakandi sæta sektum, 
frá 20—200 krónum, nema þyngri refsing liggi við samkvæmt öðrum lögum.

18. Við 49. gr. Við aðra málsgrein bætist: Flytji skuldunautur, er fengið hetir 
bústofnslán gegn hreppsábyrgð, úr þeim hreppi, án þess að hafa fengið 
ábyrgð hreppsnefndar framlengda, skal lánið þegar fallið i gjalddaga, enda 
hafi hann ekki sett aðra tryggingu i hennar stað, er bankastjórn tekur gilda.

19. Við 51. gr. Þriðja og Qórða málsgrein falli burt.
20. Við 63. gr. Fyrsti málsliður fyrri málsgreinar orðist svo: Tveir skulu vera 

endurskoðunarmenn bankans, skipaðir af ráðherra til tveggja ára í senn, 
eftir tillögu sameinaðra íandbúnaðarnefnda beggja deilda Alþingis, að við- 
hafðri hlutfallskosningu.

Alþingi, 26. mars 1929.
Lárus Helgason, Jörundur Brynjólfsson, Bernh. Stefánsson, 

form. fundaskrifari. frsm.
Einar Jónsson. Jón Sigurðsson.


